
 
 

6° CONCORS ËD POESÌA E PRÒSA AN LENGA PIEMONTÈISA 
“RENATO CANINI – 2013 - CONI 

 

Nòst propòsit a l’é col ëd promeuve e valorisé sempe ’d pì le parlade dël Piemont, an tute soe 

variant ma rispetand la grafìa dla lenga piemontèisa normalisà (o “dij Brandè”). Oltre lò a sarìa 

vreman vajant vëdde na bondosa partessipassion dij poeta e prosador piemontèis. 

 

Le Magistre e ij Magister, a son anvità a sproné j’anlev a pijé part a cost Concors, për dimostré che 

la lenga piemontèisa a l’é nen ëd “Serie B”, ma a fà part integrant ëd nòstra coltura. 

 

L’ùnica arcomandassion a l’é cola ’d pa argomenté episodi amoraj o indecent.  

 

   La partessipassion a l’é lìbera a tuti , gavand: 
1 ) - Chi a l’é classificasse prim për doi ann ëd filada, a peul pijé part ma “fòra concors”. 
2 ) - Ij Socio ’d “Piemont dev vive” a peulo partessipé, a l’infòra ’d chi a fà part ëd  
 l’Organisassion dël Concors o dël Consèj Diretiv. 
 

 J’euvre a duvran rivé a l’Organisassion nen dòp dij 30 ‘D GIUGN 2013. 
   La partessipassion a l’é franch lìbera, sensa gnun cotiss da paghé. 
 
Tute j’euvre presentà, a vniran pa restituìje e, andran a fé part ëd l’archivi dl’Ass. Colt. “Piemont 
dev vive”. 
Chi a pija part al Concors a l’é sotintèis ch’a aceta tut lòn ch’a l’é arportà dal present Regolament 
e, a dà sò tàcit consens, che j’euvre presentà a pudran esse publicà sensa che j’Autor a peusso 
avansé ‘d pretèise o compens.  
 

Ël giudissi dla Giurìa a l’é insidicàbil (a peul vnì “criticà”, ma nen contestà). 

I dàit përsonaj dij partessipant a veno mach utilisà për lë svolgiment dël Concors e a vniran pa 

divulgà a gnun, ai sens ëd la L. n°675/96.- 

J’euvre premià a pudran esse publicà sù ”La Slòira” e “Piemontèis ancheuj”, oltre ai setimanaj ëd 

Coni: “La Guida”, “la BisAlta” e “Cuneo Sette”, e fàite passé su “Radio Coni Nòrd” ant la rubrica 

ebdomadaria “La Vijà piemontèisa”e, su l’emitent televiva “Tele Granda”, Canal 74, ant la rubrica 

Parloma e cantoma an piemontèis”ch’a ven replicà tre vòlte la sman-a (al giòbia a 6 ore, al saba a 

4 ore e a la dumìnica a 11 ore).  

 
Për anformassion: Driano ’d Caval, 0171 682038 | 331.166.42.52 

e.mail: piemontdevvive@tiscali.it 
 

 

 



 

 

REGOLAMENT: 
SESSION A: Poesìa a tema lìber, màssim 3 euvre, nen pì longhe ’d 30 vers    
   con caràter Arial 12 
SESSION B: Pròsa a tema lìber, màssim 2 euvre e nen pì ’d 3 pàgine da 45 
   righe për pàgina con caràter Arial 12 
SESSION C: Poesìa, filastròcole, fàule, manere ’d dì, për lë scòle. 
 

La grafìa a dev esse cola dij Brandé ,da duvré ’dcò për le variant locaj.  

 

J’euvre a duvran esse tute inédite e mai stàite publicà nì premià dnans dij 30 ‘d Giugn 2013, pen-
a l’esclusion dal Concors.  

Tute j’euvre a deuvo esse presentà an forma datiloscrita o con l’ordinator an 5 còpie anònime, 

marcà da në pseudònim. 

 

A saran pa tolerà d’àutri segn ch’a peusso përmëtte ’d cognosse l’autor o l’autriss… për question 

ëd serietà e coretëssa. A l’é pa necessaria la tradussion. 
  
Ij concorent a duvran aleghé ai travaj na scheda con: nòm, cognòm, drëssa e nùmer telefònich 
con eventual email;  ël tut sarà ’nt na busta con marcà da fòra në pseudònim e unìa a n’àutra 
busta con j’euvre.  
J’euvre a duvran esse mandà mach për pòsta prioritaria a: 

 
6° Concors Literari “Renato Canini” 2013 

c/o Adriano CAVALLO 
Via Don A. Brondello, 8 

12100 CUNEO 

Nen pì an là dij 30 ‘d giugn 2013 
 

Na Giurìa qualificà a giudichërà j’euvre, e sò giudissi a pudrà pa sindachesse. 

I premi a consisto an: targhe artìstiche findi ai primi 5 classificà për minca na Session, oltre a cope, 

lìber e d’àutri premi speciaj a sorprèisa; Mension d’onor e Signalassion.  

A tuti ij Concorent as darà na bërgamin-a personalisà. 

Ij premi a duvran ëvnì ritirà ‘d përson-a da j’autor o da un sò delegà e, coj pa ritirà, a saran a 

disposission dj’interessà findi ai 31.12.2013. 

 
La premiassion as tnirà a CONI, Ant ël Salon d’Onor ëd la Comun-a, an via Roma 28, SABA 14 DË 
STÈMBER 2013 a 10 ore. 

 

Coni, ij 30 ‘d gené dël 2013 

 

p. “Piemont dev vive” - Ël pressident 

Adriano Cavallo 


